
အမှာစကား

လူ့အခွင့်အရေးနှင့် ဒီမိုကရေစီအတွက် ကူညီထောက်ပံ့မှု၊

အမေရိကန်ပြည်ထောင်စု၏ (၂၀၀၆) ခုနှစ်အတွက် မှတ်တမ်း

ဒီမိုကရေစီနှင့် လူ့အခွင့်အရေးနှင့် အလုပ်သမားရေးရာဌာနမှ ဖြန့်ချိသည်။ 

“ ကြီးမားသော စိန်ခေါ်မှုအခက်အခဲများကို မကြုံတွေ့ရဘဲ တိုးတက်မှုများဖြစ်ထွန်းလာရန် ခယဲင်းသကဲ့သို့

အပြောင်းအလမျဲားဖြစ်ပေါ်စေရန်အတွက် ဖိအားပေးတောင်းဆိုနေကြသူများသည်လည်း၊ များသောအားဖြင့် ခုခံဆန့်ကျင်မှု

များ၊ အမှန်တကယ် ပြင်းထန်ကြမ်းတမ်းသော ဖိနှိပ်မှုများနှင့် ကြုံတွေ့နေကြရပါသည်။ အစိုးရမဟုတ်သောအဖွဲ့အစည်း 

(အန်ဲဂျီအို) များနှင့် လူ့အခွင့်အရေးကာကွယ်စောင့်ရှောက်သူများ၊ ချိုးနှိမ်ဖိနှိပ်ခံရသောနေရာတိုင်း၌၊ လွတ်လပ်ခွင့်များနှင့် 

ဒီမိုကရေစီအခွင့်အရေးများသည်လည်း ထိပါးခံကြရပါသည်။ ကမ္ဘာကြီး၏ ဒီမိုကရေစီနိုင်ငံများသည်၊ ဤအခြေအနေကို 

ပြန်၍တွန်းလှန်ရန် လိုအပ်ပါသည်။ မိမိတို့အနေဖြင့် လူ့အခွင့်အရေးကာကွယ်စောင့်ရှောက်သူများကို စောင့်ရှောက်မှုပေးကြ 

ရပါမည်။ ”

Secretary of State Condoleezza Rice နိုင်ငံခြားရေးဝန်ကြီး ကွန်ဒိုလီဇာ ရိုက် (စ်)

ဒီဇင်ဘာလ ၁၄ ရက်၊ ၂၀၀၆ ခုနှစ်။

နိုင်ငံတကာလူ့အခွင့်ရေးနေ့ အထိမ်းအမှတ် ဟောပြောချက်မှ။

ဤအစီရင်ခံစာသည်၊ အမေရိကန်ပြည်ထောင်စု အနေဖြင့် (၂၀၀၆) ခုနှစ်အတွင်း ကမ္ဘာတ၀ှမ်းလုံး၌ လူ့အခွင့် 

အရေးလေးစားလိုက်နာမှုနှင့် ဒီမိုကရေစီမြှင့်တင်ပေးရေးလုပ်ငန်းများ တိုးတက်လာစေရန် နည်းမျိုးစုံဖြင့် မည်သို့မည်ပုံ 

ဆောင်ရွက်ခဲ့ပုံကို မှတ်တမ်းပြုဖော်ပြထားပါသည်။

သမတဘုရ်ှအနေဖြင့် လွတ်လပ်မှုတွင် ရေသောက်မြစ်အရင်းခံသော နိုင်ငံခြားရေးရာမူဝါဒဖြင့် မိမိတို့ကဆောင်

ရွက်ကျင့်သုံးမည်ဟု သံန္နိဌာန်ပြုခဲ့ပါသည်။ ထို့အပြင် သူက လူ့အခွင့်အရေးများနှင့် ဒီမိုကရေစီဖွံ့ဖြိုးတိုးတက်မှုသည် မိမိတို့ 

နိုင်ငံတော်လုံခြုံရေးမဟာဗျူဟာအတွက် မရှိမဖြစ်အရေးပါသော ကဏ္ဍတစ်ရပ်အဖြစ်ပင် ညွှန်းဆိုဖော်ပြခဲ့ပါသည်။ သမတ

က “အကြမ်းဖက်သမားများ အကြောက်ဆုံးသောအရာမှာ လူသားတို့၏လွတ်လပ်မှုပင်ဖြစ်ကြောင်း၊ အမျိုးသားများနှင့် 

အမျိုးသမီးများက သူတို့၏ဆန္ဒအတိုင်း လွတ်လပ်စွာရွေးချယ်ကျင့်သုံးသော၊ သူတို့၏ အသိတရားအလိုကျ ဖြေဆိုဖော်ပြ

ကြသော၊ မကျေနပ်ချက်များအစား သူတို့၏မျှော်လင့်ချက်များနှင့် ရှင်သန်နေထိုင်ကြသော လူမှုအသိုင်းအ၀ိုင်းများ၏ 

လွတ်လပ်ခွင့်မျိုးကို အကြောက်ဆုံးဖြစ်သည်” ဟု ဖော်ပြပြောဆိုခဲ့ပါသည်။ 

(၂၀၀၆) ခုနှစ် တစ်နှစ်လုံးတွင် ကမ္ဘာကြီး၏နေရာဒေသတိုင်း၌၊ နိုင်ငံတကာလူ့အခွင့်အရေး စံချိန်စံနှုန်းများနှင့် 

ဒီမိုကရေစီကျင့်စဉ်များကို မြှင့်တင်ပေးနိုင်ရန် မိမိတို့ ကြိုးပမ်းဆောင်ရွက်ခဲ့ပါသည်။ မိမိတို့က လုပ်ဖော်ကိုင်ဖက် ဒီမိုကရေစီ 

နိုင်ငံများကိုလည်း တာဝန်ခံမှု၊ တာဝန်ယူမှုရှိသော အစိုးရ၏ဌာန၊ ဖွဲ့စည်းမှုဆိုင်ရာများ ဖြစ်ပေါ်လာစေရေးနှင့် တရားဥပဒေ 

အတိုင်း အုပ်ချုပ်ရေးဆိုင်ရာကိစ္စများကို စတင်ဖော်ဆောင်နိုင်ရန်နှင့် ရေရှည်တည်တံ့အောင် ထိန်းသိမ်းနိုင်စေရေးအတွက်၊ 

ကူညီပံ့ပိုးပေးခဲ့ပါသည်။ လွတ်လပ်၍ တရားမျှတသော ရွေးကောက်ပွဲလုပ်ငန်းစဉ်များကို တွန်းအားပေးခဲ့ပြီး အမျိုးသမီး 

များနှင့် လူနည်းစု အုပ်စုများအပါအ၀င်၊ နိုင်ငံသားအားလုံးကို သူတို့နိုင်ငံများ၏ လူမှုဘ၀များတွင် အပြည့်အ၀ပါဝင် ဆောင်

ရွက်နိုင်စေရေးအတွက် တိုက်တွန်းအားပေးခဲ့ပါသည်။ အရပ်ဖက်လူမှုအဖွဲ့အစည်းများ အားကောင်းလာစေရေးနှင့် သတင်း

မီဒီယာလွတ်လပ်ခွင့်တိုးတက်လာစေရေးအတွက်လည်း မိမိတို့က ဆောင်ရွက်ခဲ့ပါသည်။ ထိုမျှမက လူ့အခွင့်အရေးများနှင့် 

ဒီမိုကရေစီကျင့်စဉ်များ ဖိနှိပ်ချိုးနှိမ်ခံရသောနေရာတိုင်း၌ မိမိတို့က ငြိမ်းချမ်းစွာဖြစ်ပေါ် ပြောင်းလေဲရးအတွက် တိုက်တွန်း

တောင်းဆိုသူများနှင့်အတူ၊ သွေးစည်းခိုင်မာစွာ ရပ်တည်ခဲ့ပါသည်။ 

လူသားဂုဏ်သိက္ခာကို ကာကွယ်ပေးရန်နှင့် ကမ္ဘာတ၀ှမ်းလုံး၌ ထိရောက်ထက်မြက်သော ဒီမိုကရေစီစနစ်များ 

တိုးတက်ဖြစ်ထွန်းလာစေရေးအတွက် ကူညီထောက်ပံ့မှုပေးသောလုပ်ငန်းများသည် ရေရှည်ကြိုးပမ်းဆောင်ရွက်ကြရမည့် 

ကိစ္စဖြစ်ပါသည်။ ထို့အပြင် ဤလုပ်ငန်းများသည် အခြားသောအစိုးရများ အစိုးရမဟုတ်သော အဖွဲ့အစည်းများနှင့် ပုဂ္ဂလိက 

ကဏ္ဍတို့မှ ခိုင်မာသည့် မိတ်ဘက်သဖွယ်ပူးပေါင်းဆောင်ရွက်မှုလည်း လိုအပ်ပါသည်။ နောက်ပြန်ဆုတ်ရမှုများ ရှိနိုင်သကဲ့ 

သို့ အချို့သောကာလများတွင် တိုးတက်မှုနှေးကွေးနေသည်လည်း ရှိနိုင်ပါသည်။ သို့သော်လည်း မိမိတို့နှင့် မိမိတို့၏မိတ် 

ဘက်အင်အားစုများက ကြံ့ကြံ့ခံရပ်တည်သွားကြမည် ဖြစ်သည်။ ယဉ်ကျေးမှုနှင့် လူမျိုးမရွေး၊ အမျိုးမျိုးသောနောက်ခံ 

အကြောင်းတရားများနှင့်  ယုံကြည်ချက်မရွေး၊ သူတို့ကိုယ်တိုင်အတွက်၊ သူတို့၏ ကလေးငယ်များအတွက်၊ သူတို့၏နိုင်ငံ

များအနာဂတ်အတွက်၊ လွတ်လပ်ခွင့်ဆိုင်ရာပြဌာန်းအပ်နှင်းချက်များကို သေချာလုံခြုံစွာရရှိစေရန် တောင်းတကြသော၊ 

အမျိုးသားများ၊ အမျိုးသမီးများ၏ မျှော်လင့်ချက်အိပ်မက်များအပေါ်တွင် ရင်းနှီးမြှုပ်နှံခြင်းသည် လျော်ကန်သော၊ အမျှော်

အမြင်ကြီးလှသောကိစ္စလည်း ဖြစ်ပါသည်။ 

ဤသို့ စဉ်းစားစိတ်ကူးမှုများဖြင့် မိမိက၊ နိုင်ငံခြားရေးဝန်ကြီးဌာန၏ လူ့အခွင့်အရေးနှင့် ဒီမိုကရေစီအတွက် ကူညီ 

ထောက်ပံ့မှု၊ အမေရိကန်ပြည်ထောင်စု၏ (၂၀၀၆) ခုနှစ်အတွက် မှတ်တမ်းကို၊ အမေရိကန်ပြည်ထောင်စု ကွန်ဂရက်

လွှတ်တော်သို့ တင်သွင်းလိုက်ပါသည်။ 

Condoleezza Rice ကွန်ဒိုလီဇာ ရိုက် (စ်)

Secretary of State နိုင်ငံခြားရေးဝန်ကြီး

ဧပြီလ ၅ ရက်၊ (၂၀၀၆) ခုနှစ်တွင် ထုတ်ပြန်သည်။

အမေရိကန်ပြည်ထောင်စု၏ လူ့အခွင့်အရေးနှင့် ဒီမိုကရေစီမဟာဗျူဟာ

လူ့အခွင့်အရေးနှင့် ဒီမိုကရေစီအတွက် ကူညီထောက်ပံ့မှု၊

အမေရိကန်ပြည်ထောင်စု၏ (၂၀၀၆) ခုနှစ်အတွက် မှတ်တမ်း

ဒီမိုကရေစီနှင့် လူ့အခွင့်အရေးနှင့် အလုပ်သမားရေးရာဌာနမှ ဖြန့်ချိသည်။

လူ့အခွင့်အရေးနှင့် ဒီမိုကရေစီအတွက် ကူညီထောက်ပံ့မှု၊ အမေရိကန်ပြည်ထောင်စု၏ (၂၀၀၆) ခုနှစ်အတွက်

မှတ်တမ်းသည်၊ လွန်ခဲ့သောနှစ်အတွင်း ကမ္ဘာတ၀ှမ်းလုံး၌၊ တိုင်းပြည်တွင်းပြုပြင်ပြောင်းလေဲရးလုပ်ငန်းများအတွက် 

ကြိုးပမ်းဆောင်ရွက်မှုများကို၊ ကူညီပံ့ပိုးရန်၊ မိမိတို့ကျင့်သုံးခဲ့သည့် အကျယ်အပြန့်သော သံတမန်ရေးနည်းလမ်းများ ဖော်ပြ

ထားပါသည်။

ပုဂ္ဂလိကဆိုင်ရာနှင့် ဒီမိုကရေစီဆိုင်ရာလွတ်လပ်ခွင့်များ တိုးတက်ဖွံ့ဖြိုးလာစေရေးအတွက် တစ်ခုတည်းသော 

ဖော်မြူလာပုံသေနည်း မရှိပါ။ မိမိတို့၏ကြိုးပမ်းဆောင်ရွက်ချက်များသည် လှုပ်ရှားရှင်သန်နေသော ဒီမိုကရေစီစနစ်တစ်ခု၏ 

အဓိကအစိတ်အပိုင်း (၃) ခုအပေါ်အလေးပေးအာရုံထားဆောင်ရွက်ပြီး၊ ၎င်းသည် လူ့အခွင့်အရေးများကို ထိရောက်စွာ 

ကျင့်သုံးခြင်း၊ ကာကွယ်စောင့်ရှောက်မှုပေးခြင်း ရှိရမည်ဖြစ်သည်။ ဤကြိုးပမ်းဆောင်ရွက်ချက် (၃) ခုမှာ- (၁)။ လွတ်လပ်

၍တရားမျှတသောရွေးကောက်ပွဲလုပ်ငန်းစဉ်များဖြစ်ပြီး စစ်မှန်သောပြိုင်ဆိုင်မှုရှိစေရေး၊ အခွင့်အလမ်းညီမျှစေရေးအတွက်

သေချာစွာဆောင်ရွက်ရန် လိုအပ်ပါသည်။ (၂)။ ကောင်းမွန်သောအစိုးရစနစ်ဖြစ်ပြီး ကိုယ်စားပြုမှုရှိသော၊ ပွင့်လင်းမြင်သာ

သော၊ တာဝန်ယူတာဝန်ခံမှုရှိသော၊ အဖွဲ့အစည်းများက တရားဥပဒေစိုးမိုးသည့်အုပ်ချုပ်ရေးစနစ်အောက်၌ လုပ်ကိုင်ဆောင်

ရွက်စေရန် လိုအပ်ပါသည်။ သီးခြားလွတ်လပ်သောဥပဒေပြုဌာနများနှင့် တရားစီရင်ရေးဌာနများလည်း လိုအပ်ပါသည်။ 

(၃)။ ရှင်သန်လှုပ်ရှားနေသော အရပ်ဖက်လူမှုအဖွဲ့အစည်းများနှင့် လွတ်လပ်သောသတင်းမီဒီယာများရှိရန်လိုအပ်ပြီး၊ ၎င်း

တို့က အစိုးရအနေဖြင့် ရိုးသားဖြောင့်မတ်မှုရှိစေရန်၊ နိုင်ငံသားများက ပူးပေါင်းဆောင်ရွက်လာကြစေရန်၊ ပြုပြင်ပြောင်းလဲမှု

လုပ်ငန်းများကို လမ်းကြောင်းမှန်အတိုင်းဖြစ်ပေါ်တိုးတက်စေရန် စောင့်ကြပ်ပေးကြမည် ဖြစ်သည်။ ဒီမိုကရေစီစနစ်၏ 

အရေးပါသော၎င်း အချက် (၃) ချက် အားနည်းချိနဲ့သောနေရာများ၌၊ မိမိတို့က အားကောင်းဖွံ့ဖြိုးလာစေရန် ကြိုးပမ်း

ဆောင်ရွက်ပေးပါသည်။ ၎င်းတို့ ဖိနှိပ်ချိုးနှိမ်ခံရသောနေရာများ၌၊ မိမိတို့က ကာကွယ်စောင့်ရှောက်မှုပေးပါသည်။ ၎င်း

အရေးပါသောကဏ္ဍများ အစိုးရဖိနှိပ်မှုကြောင့် မတည်ရှိနိုင်ကြသောနေရာများ၌ အကြောက်တရားအောက်၌နေထိုင်နေကြ

ရသော်လည်း၊ လွတ်လပ်ခွင့်အရေး အိပ်မက်မျှော်လင့်နေကြသူပြည်သူများအတွက် မိမိတို့က သူတို့ကိုယ်စားဖော်ထုတ်

ပြောဆိုပေးကြပါသည်။ 

ဤအစီရင်ခံစာများတွင် ဖော်ပြချက်အရ ဤသို့သောစိန်ခေါ်မှုပြဿနာများအတွက် လူ့အခွင့်အရေးနှင့် ဒီမိုကရေစီ 

ဆိုင်ရာ မိမိတို့၏ ကူညီထောက်ပံ့မှုများကို နိုင်ငံတစ်ခုချင်းနှင့် ဒေသဆိုင်ရာတစ်ခုချင်းအလိုက် စီစဉ်ဖော်ပြထားပါသည်။ 

အနောက်ဖက်ကမ္ဘာခြမ်းတွင်၊ ဥပမာအားဖြင့် ပင်မပြဿနာမှာ ဒီမိုကရေစီဖွံ့ဖြိုးတိုးတက်မှုဖြစ်ပြီး ဒီမိုကရေစီအစိုးရများက  

သူတို့၏နိုင်ငံသားများကို ပိုမိုကောင်းမွန်သောဘ၀ရရှိရေးအတွက် သူတို့၏ဖြည့်ဆီးဝန်ဆောင်ပေးနိုင်မှုစွမ်းရည်ကို မြင့်မား 

တိုးတက်လာစေရန် ကူညီပံ့ပိုးပေးခဲ့ပါသည်။ အာဖရိကတိုက်ရှိ နိုင်ငံအများစုတွင်မူ အကြမ်းဖက်မှုများအဆုံးသတ်စေရေး 

သည် လူ့အခွင့်အရေးများနှင့် အစိုးရပြုပြင်ပြောင်းလဲမှုဆိုင်ရာလုပ်ငန်းများ တိုးတက်ဖြစ်ထွန်းစေရေးအတွက် အဓိကကျ

သော ပြဿနာအဖြစ် ဆက်လက်ရှိနေပါသေးသည်။ အာရှတိုက်တောင်ဖက်၊ အလယ်ပိုင်း၊ အရှေ့ပိုင်းဒေသတလွှားနှင့် 

ပစိဖိတ်ကျွန်းစုနိုင်ငံများတွင် လူ့အခွင့်အရေးများနှင့် ဒီမိုကရေစီအတွက်ကြုံတွေ့နေရသော စိန်ခေါ်မှုပြဿနာများမှာနိုင်ငံ

များ အကျယ်အပြန့် အနှံ့အပြားတည်ရှိနေသကဲ့သို့ပင် ပြဿနာများလည်းထွေပြားလှပါသည်။ ကိစ္စများစွာတွင် မိမိတို့က 

ဒီမိုကရေစီအစိုးရများ၏ အုပ်ချုပ်မှုဆိုင်ရာအရေးကိစ္စများကို ပို၍ကောင်းမွန်စွာ ကိုင်တွယ်ဖြေရှင်းနိုင်စေရန် ကူညီပံ့ပိုးပေးခဲ့

ပြီး၊ သူတို့ကြိုးပမ်းဆောင်ရွက်ထားသမျှသော တိုးတက်ဖြစ်ပေါ်မှုများကို ပို၍လေးနက်ခရီးရောက်စေရန် ပံ့ပိုးမှုပေးခဲ့ပါ

သည်။ အချို့သောကိစ္စများတွင် ခေါင်းဆောင်များက နိုင်ငံသားများ၏အခွင့်အရေးများကိုအလွဲသုံးစားပြု၍ ထိန်းချုပ်ချယ်



လူ့အခွင့်အရေးနှင့် ဒီမိုကရေစီအတွက် ကူညီထောက်ပံ့မှု

အမေရိကန်ပြည်ထောင်စု၏ (၂၀၀၆) ခုနှစ်အတွက် မှတ်တမ်း

4

လှယ်နေသောနေရာများ၌ မိမိတို့က အခွင့်အရေးချိုးဖောက်ခံရမှုများကို ပေါ်လွင်ထင်ရှားလာစေရန် မီးမောင်းထိုးဖော်ပြ

ပေးပြီး၊ လူထုများကို အတွေးအခေါ် အိုင်ဒီယာများ၊ သတင်းများတစ်ကမ္ဘာလုံးပျံ့နှံ့စီးဆင်းနေပုံကို ထိတွေ့ခံစားရစေရန် 

ကြိုးပမ်းလုပ်ဆောင်ပေးခဲ့ပါသည်။ ဥရောပတိုက်တွင် မိမိတို့က ဥရောပတိုက်ရှိမိတ်ဘက်နိုင်ငံများနှင့် ဆက်လက်ပူးပေါင်း

ဆောင်ရွက်နေပြီး၊ ဥရောပတိုက်တစ်ခုလုံး နောက်ဆုံးတွင် လွတ်လပ်၍ငြိမ်းချမ်းသောဒေသကြီးဖြစ်လာစေရေးအတွက် 

ရည်မှန်းချက်ကို ပြည့်ဝစေရန် ဆက်လက်ဆောင်ရွက်နေပါသည်။ အရှေ့အလယ်ပိုင်းဒေသတ၀ှမ်းနှင့် အာဖရိကတိုက်

မြောက်ပိုင်းဒေသများတွင် နိုင်ငံရေး၊ စီးပွားရေး၊ ပညာရေးဆိုင်ရာ ပြုပြင်ပြောင်းလဲမှုများအတွက် တိုးတက်ဖြစ်ပေါ်လာနေ

သောတောင်းဆိုချက်များကို၊ မိမိတို့က တီထွင်ဖန်တီးမှုရှိသော နိုင်ငံပေါင်းစုံချဉ်းကပ်ကြိုးပမ်းမှုများ၊ နှစ်နိုင်ငံချင်းအလိုက် 

ကြိုးပမ်းမှုများဖြင့် တုံ့ပြန်ပေးခဲ့ပါသည်။ ဖော်ပြရလျှင် အနာဂတ်အတွက်ဖောင်ဒေးရှင်း (Forum for the Future) နှင့် 

အရှေ့အလယ်ပိုင်း ပူးပေါင်းဆောင်ရွက်ရေးကြိုးပမ်းချက် (Middle East Partnership Initiative) တို့ကဲ့သို့သော ကြိုးပမ်း

ဆောင်ရွက်မှုများ ဖြစ်ပါသည်။ 

အလားတူ (၂၀၀၆) ခုနှစ်အတွင်း နိုင်ငံခြားရေးဝန်ကြီးရိုက် (စ်) က လူ့အခွင့်အရေးနှင့် ဒီမိုကရေစီကာကွယ်စောင့် 

ရှောက်နေကြသူများကို ပံ့ပိုးပေးသောအားဖြင့် အရေးပါသောကြိုးပမ်းဆောင်ရွက်မှု (၂) ခုကို ကြေငြာခဲ့ပါသည်။ ၎င်းတို့မှာ-

လူ့အခွင့်အရေးကာကွယ်စောင့်ရှောက်သူများ ရန်ပုံငွေအဖွဲ့ (Human Rights Defenders Fund) နှင့်၊ အစိုးရများက အစိုးရ

နှင့် မသက်ဆိုင်သောအဖွဲ့အစည်း (အဲန်ဂျီအို) များကို ပြုမူဆက်ဆံပုံနှင့်ပတ်သက်သည့် အန်ဲဂျီအိုဆိုင်ရာမူဝါဒလမ်းညွှန် 

(၁၀) ချက် (NGO Principles) တို့ ဖြစ်ပါသည်။ 

လူ့အခွင့်အရေးကာကွယ်စောင့်ရှောက်သူများ ရန်ပုံငွေအဖွဲ့မှတဆင့် အစိုးရ၏ဖိနှိပ်မှုကြောင့် အလွန်အမင်းလိုအပ် 

ချက်ရှိနေကြသော လူ့အခွင့်အရေးကာကွယ်စောင့်ရှောက်ပေးနေသူများအတွက်၊ နိုင်ငံခြားရေးဝန်ကြီးဌာနမှ အသေးစား 

ထောက်ပံ့ငွေဂရန့်များ အလျင်အမြန်ထုတ်ပေးနိုင်လိမ့်မည်ဖြစ်ပါသည်။ ၎င်းရန်ပုံငွေကို အမေရိကန်ဒေါ်လာ (၁.၅) သန်းဖြင့် 

စတင်မတည်ပြီး လိုအပ်ချက်ရှိသည့်အတိုင်း နှစ်စဉ်ထပ်မံဖြည့်ဆီးသွားမည် ဖြစ်ပါသည်။ ဤထောက်ပံ့ငွေများကို ဥပဒေ

အရခုခံကာကွယ်မှုအတွက် ကုန်ကျစရိတ်များ၊ ဆေးဝါးကုသမှုကုန်ကျစရိတ်များ၊ သို့မဟုတ် တက်ကြွလှုပ်ရှားသူတို့၏ 

မိသားစုဝင်များ အထူးလိုအပ်ချက်များ၊ ရေတိုပံ့ပိုးမှုများအတွက် အသုံးပြုသွားမည်ဖြစ်ပါသည်။

အန်ဲဂျီအိုဆိုင်ရာမူဝါဒ လမ်းညွှန် (၁၀) ချက်သည်၊ (အဲန်ဂျီအို) များအပေါ် မိမိတို့၏ပြုမှုဆက်ဆံရေးဆိုင်ရာကိစ္စ 

များတွင်လည်း လမ်းညွှန်ကျင့်သုံးသွားမည်ဖြစ်သည်။ ထို့အပြင် ၎င်းမူဝါဒလမ်းညွှန်ကိုသုံး၍ အခြားသောအစိုးရများ၏ပြုမူ 

ဆောင်ရွက်ပုံကိုလည်း အကဲဖြတ်သွားမည် ဖြစ်သည်။ ဤမူဝါဒများသည် (အဲန်ဂျီအို) များနှင့် အခြားသော လူ့အခွင့်အရေး 

ကာကွယ်စောင့်ရှောက်ပေးသူများအတွက် ရည်ညွှန်းဖော်ပြထားသည့်၊ ရှည်လျားသော၊ အသေးစိတ်ကျသော ကုလသမဂ္ဂ

နှင့် နိုင်ငံတကာမှတ်တမ်းများကို ဖြည့်စွက်ပေါင်းစပ်နိုင်ရန် ရည်ရွယ်ခြင်းဖြစ်ပြီး၊ အန်ဲဂျီအိုဆိုင်ရာမူဝါဒလမ်းညွှန် (၁၀) ချက်

နှင့်ပတ်သက်၍ မိမိတို့၏ကြိုးပမ်းဆောင်ရွက်ချက်သည် တိုက်ပွဲဝင်ရုန်းကန်နေကြရသော အဲန်ဂျီအိုများကို ကမ္ဘာတ၀ှမ်းလုံး

ရှိအစိုးရများ၊ နိုင်ငံတကာအဖွဲ့အစည်းများ၊ အရပ်ဖက်လူမှုအဖွဲ့အစည်းများနှင့်၊ သတင်းမီဒီယာသမားများက ၀ိုင်းဝန်းပံ့ပိုး

ကူညီကြရာ၌၊ အဆင်သင့်ရှိပြီး ကိုးကားအသုံးချနိုင်ဖွယ် မှတ်တမ်းတစ်ခုဖြစ်လာစေရန်လည်း ရည်ရွယ်ပါသည်။

လူ့အခွင့်အရေးနှင့် ဒီမိုကရေစီထွန်းကားရေးသည်၊ သူတို့နိုင်ငံများပြုပြင်ပြောင်းလဲမှုအတွက် ဆောင်ရွက်လှုပ်ရှား 

နေကြသော အမျိုးသား၊ အမျိုးသမီးများ၏ သတ္တိနှင့် သံန္နိဌာန်ခိုင်ကြည်မှုအပေါ်တွင် ပထမနှင့် အရေးအကြီးဆုံးအချက် 

အဖြစ် မူတည်နေပါသည်။ ဤသို့ဖြစ်ထွန်းတိုးတက်မှုသည် အမေရိကန်ပြည်ထောင်စုနှင့် ကမ္ဘာကြီး၏ဒေသတိုင်းရှိ ဒီမို 

ကရေစီနိုင်ငံများ၏ စဉ်ဆက်မပြတ်တည်တံ့သော၊ လုံ့လထုတ်ကြိုးပမ်းသော အားထုတ်မှုရှိရန် လိုအပ်ပါသည်။ ရှေ့သို့သွား 

မည့်လမ်းသည် အစဉ်ဖြောင့်ဖြူးတိုးတက်နေလိမ့်မည် မဟုတ်ပါ။ မခိုင်မာသောဒီမိုကရေစီစနစ်များသည်၊ ပြိုကွဲနစ်မြုပ်ရ

သည်လည်း ရှိနိုင်ပါသည်။ ဒီမိုကရေစီစနစ်အပေါ်အပြည့်အ၀ ခိုင်မာစွာယုံကြည်မှုမရှိသော ခေါင်းဆောင်များအုပ်ချုပ်သည့် 

နိုင်ငံများသည် နောက်ပြန်ဆုတ်ရသည်များ ရှိနိုင်ပါသည်။ ပြုပြင်ပြောင်းလဲရေးလုပ်ငန်းများအတွက် တိုက်တွန်းတောင်းဆို

နေကြသူများသည်လည်း အပြောင်းအလကိုဲ မလိုလားသူများ၏ တားဆီးမှုများနှင့် မလွဲမရှောင်သာ ကြုံတွေ့ရနိုင်ပါသည်။

ဤအဖြစ်များသည် ဆင်ခြင်ဖွယ်လက်တွေ့ဖြစ်ရပ်များဖြစ်ပါသည်။ တချိန်တည်းမှာပင် လွတ်လပ်မှုအရေးဆိုင်ရာ မိမိတို့၏



လူ့အခွင့်အရေးနှင့် ဒီမိုကရေစီအတွက် ကူညီထောက်ပံ့မှု

အမေရိကန်ပြည်ထောင်စု၏ (၂၀၀၆) ခုနှစ်အတွက် မှတ်တမ်း

5

ကြိုးပမ်းဆောင်ရွက်ချက်များသည် ကမ္ဘာတ၀ှမ်းရှိ အမျိုးသား၊ အမျိုးသမီးများအတွက် မျှော်လင့်ချက်ရှိသော လက်တွေ့

ဖြစ်ရပ်အသစ်များ ဖြစ်ထွန်းပေါ်ပေါက်လာစေရန် ဖန်တီးနိုင်စေရန် ကူညီပံ့ပိုးပေးနိုင်လိမ့်မည်ဟု ယုံကြည်မိပါသည်။

အရှေ့အာရှနှင့် ပစိဖိတ်နိုင်ငံများ

လူ့အခွင့်အရေးနှင့် ဒီမိုကရေစီအတွက် ကူညီထောက်ပံ့မှု၊

အမေရိကန်ပြည်ထောင်စု၏ (၂၀၀၆) ခုနှစ်အတွက် မှတ်တမ်း

ဒီမိုကရေစီနှင့် လူ့အခွင့်အရေးနှင့် အလုပ်သမားရေးရာဌာနမှ ဖြန့်ချိသည်။

“ ဒီနိုင်ငံတ၀ှမ်းမှာရှိတဲ့ ပြည်သူတွေဟာ သူတို့ရဲ့အခွင့်အရေးတွေအတွက် နိုးကြားလာကြပြီ။ ဥပဒေအရ ခံစားခွင့်ရှိတဲ့အရာ 

တွေကို အသုံးချလာကြပြီ။ ဒါပေမယ့် ဒီနိုင်ငံမှာ လူ့အခွင့်အရေး ဆိုင်ရာရှေ့နေတစ်ယောက်ဖြစ်ဖို့ သင်ကိုယ်တိုင် လူ့အခွင့် 

အရေးဆိုင်ရာ အမှုတစ်ခုမကြုံရဘနဲ့ မဖြစ်နိုင်ဘူး။”

ဂေါင် ဇီရှန်း (Gao Zhisheng)၊ တရုတ်နိုင်ငံမှ လူမှုအခွင့်အရေးရှေ့နေ

အမေရိကန်ပြည်ထောင်စုအနေဖြင့် မခိုင်မာသေးသောဒီမိုကရေစီစနစ်များကို ဆက်လက်ကူညီထောက်ပံ့ပေးနေ 

ဆြဲဖစ်ပြီး ဒေသအတွင်းလူ့အခွင့်အရေးများနှင့်ပတ်သက်၍ ပို၍ကျယ်ပြန့်သောပြုပြင်ပြောင်းလမှဲုများပြုလုပ်ရန် တိုက်တွန်း 

နှိုးဆော်နေခဲ့ပါသည်။ (၂၀၀၆) ခုနှစ်တွင် လွတ်လပ်ခွင့်နှင့် လူသားတို့၏ဂုဏ်သိက္ခာဆိုင်ရာအရေးများတွင် တိုးတက်မှုများ 

ရှိခဲ့သလို ဆုတ်ယုတ်မှုများလည်း ရှိခဲ့ပါသည်။ အမေရိကန်ပြည်ထောင်စု အစိုးရနှင့် ဗီယက်နမ်၊ လာအို၊ ကမ်ဘောဒီးယား

နိုင်ငံအစိုးရတို့အကြား ပွင့်လင်းသောလူ့အခွင့်အရေးဆွေးနွေးပွဲများမှနေ၍ အနာဂတ်တိုးတက်မှုများဖြစ်ပေါ်လာစေရန် 

အခြေခံကောင်းများချမှတ်နိုင်ခဲ့ပါသည်။ သို့သော်လည်း ဒေသအတွင်းဖြစ်ထွန်းတိုးတက်မှုများအပေါ်တွင် ဖီဂျီနှင့် ထိုင်းနိုင်ငံ

တို့တွင် ဖြစ်ပေါ်ခဲ့သော စစ်တပ်အာဏာသိမ်းမှုများ၊ မြန်မာနိုင်ငံနှင့် မြောက်ကိုရီးယားနိုင်ငံတို့ကဲ့သို့သော နိုင်ငံများတွင် 

ဆက်လက်၍လူ့အခွင့်အရေးချိုးဖောက်နေမှုများ၊ လွတ်လပ်ခွင့်ဆိတ်သုဉ်းနေမှုများက အမဲစက်စွန်းထင်းစေခဲ့ပါသည်။ အချို့ 

သောနေရာများတွင် ပုဂ္ဂလိကလွတ်လပ်ခွင့်များတိုးတက်ဖြစ်ပေါ်လာခဲ့သော်လည်း၊ တရုတ်နိုင်ငံအစိုးရကပါတီ၏အာဏာ

ချုပ်ကိုင်ထားမှုအပေါ် ခြိမ်းခြောက်သည်ဟုယူဆသော ဘာသာရေးအဖွဲ့များအပါအ၀င်၊ တသီးပုဂ္ဂလနှင့် အဖွဲ့အစည်းများကို 

ဆက်လက်၍ဖိနှိပ်မှုများ ပြုလုပ်နေပါသည်။ 

ဗီယက်နမ်နိုင်ငံတွင် အမေရိကန်ပြည်ထောင်စုက ၎င်းနိုင်ငံအစိုးရနှင့် လူ့အခွင့်အရေးဆွေးနွေးပွဲများကို၊ တိုးတက်

မှုမရှိခဲ့၍ (၂၀၀၂) ခုနှစ်မှစတင်ရပ်ဆိုင်းထားခဲ့ရာမှ ပထမဦးဆုံးအကြိမ်အဖြစ် ပြန်လည်စတင်ခဲ့ပါသည်။ ဤနှစ်အတွင်း၊ 

ဗီယက်နမ်အစိုးရက ထင်ရှားသောလူ့အခွင့်အရေးလှုပ်ရှားသူ အကျဉ်းသား (၃) ဦးကို ပြန်လည်လွှတ်ပေးခဲ့ပါသည်။ 

ထို့အပြင် အမေရိကန်ပြည်ထောင်စုအရာရှိများကို အကျဉ်းထောင် (၂) ခုသို့ သွားရောက်ခွင့်ပေးခဲ့ပြီး၊ နိုင်ငံရေးနှင့် ဘာသာ

ရေးဆိုင်ရာ ပြုပြင်ပြောင်းလဲမှုများလည်း အစပျိုးလာခဲ့ပါသည်။ လာအိုနိုင်ငံတွင် အမေရိကန်ပြည်ထောင်စု၏ အဆင့်မြင့်

အရာရှိများက ၎င်းနိုင်ငံအစိုးရအရာရှိများနှင့်တွေ့ဆုံ၍ လူ့အခွင့်အရေးများနှင့် ဘာသာရေးလွတ်လပ်ခွင့်ဆိုင်ရာကိစ္စများ 

အပါအ၀င်၊ ပြဿနာအများအပြားအပေါ်အလေးထားဆွေးနွေးနိုင်မည့် ဘက်စုံဆွေးနွေးပွဲများ ပြုလုပ်ရန်တောင်းဆိုခဲ့ပါ

သည်။ အမေရိကန်အစိုးရအနေဖြင့် လာအိုနိုင်ငံကို လူ့အခွင့်အရေးကိစ္စနှင့် ပတ်သက်၍ အကျယ်အပြန့်သော ပြုပြင်

ပြောင်းလဲမှုများ ဆောင်ရွက်လာစေရေးအတွက် ဆက်လက်ဖိအားပေးသွားမည် ဖြစ်ပါသည်။ ကမ်ဘောဒီးယားအစိုးရက 

လူ့အခွင့်အရေးလှုပ်ရှားသူ (၅) ဦးကို ထောင်များမှပြန်လွှတ်ပေးခဲ့ခြင်း၊ အသရေဖျက်မှုကို ရာဇ၀တ်မှုအဖြစ် သတ်မှတ်

ဆောင်ရွက်နေခြင်းအပေါ် တစ်စိတ်တစ်ပိုင်းပယ်ဖျက်ပေးခဲ့ခြင်းအားဖြင့် အပြုသဘောဆောင်သော ခြေလှမ်းများစတင်ခဲ့ပါ

သည်။ သို့သော်လည်း ၎င်းအစိုးရက လွတ်လပ်စွာပြောဆိုဖော်ပြခွင့်နှင့် သတင်းမီဒီယာများ၏ လွတ်လပ်ခွင့်ကို အသရေ



လူ့အခွင့်အရေးနှင့် ဒီမိုကရေစီအတွက် ကူညီထောက်ပံ့မှု

အမေရိကန်ပြည်ထောင်စု၏ (၂၀၀၆) ခုနှစ်အတွက် မှတ်တမ်း

ဖျက်မှု၊ သတင်းမှားပေးမှုများဖြင့် တရားစွဲဆိုနေခြင်းအားဖြင့် ဆက်လက်ချုပ်ချယ် ကန့်သတ်နေဆဲဖြစ်ပါသည်။ ထို့အပြင် 

တာဝန်ရှိသောအာဏာပိုင်များ၏ လူ့အခွင့်အရေးချိုးဖောက်မှုများကိုလျစ်လျူပြုထားမှု၊ တရားဥပဒေအရ အုပ်ချုပ်ရေးကင်းမဲ့

နေခြင်းတို့သည်လည်း စိုးရိမ်ဖွယ်ကိစ္စများအဖြစ် ဆက်လက်ရှိနေပါသည်။ 

ထိုင်းနိုင်ငံတွင် စက်တင်ဘာလ (၁၉) ရက် စစ်တပ်အာဏာသိမ်းမှုနှင့်အတူ လူ့အခွင့်အရေးများအပေါ် လေးစား 

လိုက်နာမှု၊ တရားဥပဒေအရအုပ်ချုပ်ရေးကိစ္စများသည်လည်း ပြန်၍ဆုတ်ယုတ်ခဲ့ရပါသည်။ ဤအာဏာသိမ်းမှုကိုတုံ့ပြန် 

သောအားဖြင့် အမေရိကန်ပြည်ထောင်စုက ၎င်း၏ အမေရိကန်ဒေါ်လာ (၂၉) သန်းဖိုးမျှရှိသော ကူညီထောက်ပံ့နေမှုများကို 

ဆိုင်းငံ့ထားခဲ့ပြီး၊ ဒီမိုကရေစီအုပ်ချုပ်ရေးစနစ်သို့ အလျှင်အမြန်ပြန်လည်ကျင့်သုံးနိုင်ရေးအတွက် စဉ်ဆက်မပြတ်ဖိအားပေး 

တိုက်တွန်းလျက်ရှိနေပါသည်။ တစစယိုယွင်းလာနေသော ဖီဂျီနိုင်ငံစစ်တပ်နှင့် အရပ်ဖက်အုပ်ချုပ်ရေး ဆက်ဆံရေးအခြေ 

အနေကြောင့် နောက်ဆုံး ဒီဇင်ဘာလ (၅) ရက်နေ့တွင်၊ စစ်တပ်က အာဏာသိမ်းသည်အထိ ဖြစ်ပေါ်လာခဲ့ပါသည်။ 

အမေရိကန်ပြည်ထောင်စုက ချက်ချင်းတုံ့ပြန်ခဲ့ပြီး ဖီဂျီနိုင်ငံသို့ပေးနေသောအကူအညီ အမေရိကန်ဒေါ်လာ (၂. ၅) သန်းနှင့်

အတူ၊ လူသေစေနိုင်သော စစ်လက်နက်များတင်ပို့ရောင်းချမှုအားလုံးကိုလည်း ဆိုင်းငံ့ထားခဲ့ပါသည်။ ထို့အပြင် အာဏာ

သိမ်းမှုနှင့်ပါဝင်ပတ်သက်နေသူများကိုလည်း ပြည်ဝင်ခွင့်ဗီဇာပိတ်ပင်မှု ချမှတ်ခဲ့ပါသည်။ 

တရုတ်နိုင်ငံ၏ လူ့အခွင့်အရေးအခြေအနေသည်လည်း အချို့သောနေရာများတွင် ဆုတ်ယုတ်လာခဲ့ပါသည်။ ဤ 

နှစ်အတွင်း သတင်းထောက်များ၊ အင်တာနက်စာရေးဆရာများ၊ ဘာသာရေးနှင့် လူမှုရေးတက်ကြွလှုပ်ရှားသူများ၊ တရုတ် 

နိုင်ငံဥပဒေနှင့် နိုင်ငံတကာဥပဒေများနှင့်အညီ ခုခံကာကွယ်မှုပေးနိုင်ရန် ကြိုးပမ်းကြသောရှေ့နေများကို စောင့်ကြည့်ခြင်း၊ 

နှောက်ယှက်ဖိနှိပ်ခြင်း၊ ခြိမ်းခြောက်ခြင်းနှင့် ဖမ်းဆီးခြင်းစသည့် ထင်ရှားသည့်အမှုများ အရေအတွက်ပိုမိုများပြားစွာ ဖြစ်ပေါ် 

ခဲ့ပါသည်။ အစိုးရက အင်တာနက်အပါအ၀င် လွတ်လပ်စွာဖော်ပြပြောဆိုခွင့်ကို တင်းကျပ်ကန့်သတ်ခဲ့ပြီး၊ အစိုးရမဟုတ် 

သောအဖွဲ့ (အဲန်ဂျီအို) များနှင့် မှတ်ပုံတင်ထားခြင်းမရှိသော ဘာသာရေးအဖွဲ့များသည်လည်း စောင့်ကြည့်ခံရမှု၊ ချုပ်ချယ် 

ကန့်သတ်ခံရမှုများနှင့် ရင်ဆိုင်ကြုံတွေ့နေကြရပါသည်။ အစိုးရက ရာဇ၀တ်မှုဆိုင်ရာနှင့် တရားဥပဒေဆိုင်ရာပြုပြင်ပြောင်း 

လမှဲုများ ဆောင်ရွက်ရန် ဆက်လက်၍ကြိုးပမ်းနေပါသည်။ အပြုသဘောဆောင်သည့် တိုးတက်မှုတစ်ခုအနေဖြင့် တရုတ် 

နိုင်ငံ၏ ပြည်သူ့တရားရုံးချုပ်က သေဒဏ်ချမှတ်မှုများအပေါ် အယူခံတင်သွင်းသည့်လုပ်ထုံးလုပ်နည်းအသစ်များကို စတင် 

အကောင်အထည်ဖော်ကျင့်သုံးလာခဲ့ပါသည်။ အရေးပါသောလူ့အခွင့်အရေးကိစ္စများတွင် ထင်သာမြင်သာသောရလဒ်များ

မတွေ့ရှိရသည့်အတွက်ကြောင့် အမေရိကန်ပြည်ထောင်စုအနေဖြင့် လူ့အခွင့်အရေးဆိုင်ရာဆွေးနွေးပွဲများကို တရုတ်နိုင်ငံ 

နှင့် ပြန်လည်စတင်နိုင်ခြင်းမရှိသေးသော်လည်း အမေရိကန်ပြည်ထောင်စုက ဘက်ပေါင်းစုံချမှတ်ကျင့်သုံးနေသောမူဝါဒ 

များမှတဆင့် တရုတ်နိုင်ငံကို၊ ၎င်းတို့၏ကျင့်သုံးလုပ်ဆောင်နေမှုများသည် နိုင်ငံတကာစံချိန်စံညွှန်းများနှင့် လျော်ညီစေရန် 

ဆက်လက်တိုက်တွန်းနေခဲ့ပါသည်။ အမေရိကန်ပြည်ထောင်စုက လူ့အခွင့်အရေးပြဿနာများနှင့် ပတ်သက်၍ စိုးရိမ်ပူပန်မှု 

ရှိကြောင်းကို အစိုးရအဆင့်အသီးသီးသို့ ထုတ်ဖော်ပြသခဲ့ပါသည်။ ဤကြိုးပမ်းမှုများအနက် ဒီမိုကရေစီ၊ လူ့အခွင့်အရေးနှင့် 

အလုပ်သမားရေးရာ လက်ထောက်နိုင်ငံခြားရေးဝန်ကြီး၏ တရုတ်နိုင်ငံခရီးစဉ်သည်လည်း အပါအ၀င်ဖြစ်ပြီး၊ တရုတ်နိုင်ငံ 

ဝန်ကြီးဌာနအများနှင့် ပြောဆိုဆွေးနွေးခဲ့ပါသည်။ အမေရိကန်ပြည်ထောင်စုက တရုတ်နိုင်ငံနှင့် ဆောင်ရွက်နေသော လူ့

အခွင့်အရေးဆိုင်ရာဆွေးနွေးပွဲများတွင် နိုင်ငံတကာမိသားစုအနေဖြင့် အဓိကကျသောပြဿနာများ၊ အမှုကိစ္စများ၌ ပိုမို

မြှင့်တင်ပြောဆိုလာကြစေရန်၊ အခြားနိုင်ငံများနှင့် ပူးပေါင်းလုပ်ဆောင်နေမှုများကိုလည်း ပိုမိုမြှင့်တင်ဆောင်ရွက်ခဲ့ပါသည်။ 

ထို့အပြင် အမေရိကန်ပြည်ထောင်စုက တရားဥပဒေစိုးမိုးရေး၊ လူထုများ ပါဝင်ဆောင်ရွက်လာစေရေး၊ အရပ်ဖက်လူမှုအဖွဲ့

အစည်းများ ထွန်းကားရေးနှင့်၊ တရုတ်နိုင်ငံတွင် ပြုပြင်ပြောင်းလမှဲုများဖြစ်ပေါ်လာစေရေးအတွက် ကြိုးပမ်းလုပ်ကိုင်နေကြ

သော ရှင်သန်လှုပ်ရှားနေသည့် စီမံချက်များ၊ လုပ်ငန်းအစီအစဉ် အများအပြားကိုလည်း ကူညီထောက်ပံ့မှုများ ပေးခဲ့ပါ 

သည်။ 

မြန်မာနိုင်ငံသည် ကမ္ဘာပေါ်တွင်အဆိုးရွားဆုံး ဖိနှိပ်ခံနေရသည့် နိုင်ငံတစ်ခုအဖြစ် ဆက်လက်တည်ရှိနေပြီး စစ် 

အာဏာရှင်အစိုးရက ဒီမိုကရေစီအခွင့်အရေးများ၊ လူ့အခွင့်အရေးများကို လေးစားလိုက်နာခြင်းမရှိဘဲ ဆက်လက်အုပ်ချုပ် 

နေပါသည်။ နိုဘယ်ဆုရှင်နှင့် အမျိုးသားဒီမိုကရေစီအဖွဲ့ချုပ် (NLD) ၏ အထွေထွေအတွင်းရေးမှူးဖြစ်သူ ဒေါ်အောင်ဆန်း 

စုကြည်ကို လွန်ခဲ့သော (၁၇) နှစ်တာကာလအတွင်း အချိန်များစွာ၌ ပြင်ပနှင့်ဆက်သွယ်ခွင့်မပေးဘဲ ထိန်းသိမ်းချုပ်နှောင် 



လူ့အခွင့်အရေးနှင့် ဒီမိုကရေစီအတွက် ကူညီထောက်ပံ့မှု

အမေရိကန်ပြည်ထောင်စု၏ (၂၀၀၆) ခုနှစ်အတွက် မှတ်တမ်း

ထားခဲ့ပါသည်။ ဖေဖေါ်ဝါရီလတွင် စစ်အစိုးရက ၏ ဒု-ဥက္ကဋ္ဌဦးတင်ဦးကို အိမ်အကျယ်ချုပ်သက်တမ်း တစ်နှစ်ထပ်မံတိုး၍ 

သတ်မှတ်ခဲ့ပါသည်။ နိုင်ငံရေးအကျဉ်းသား (၁,၁၀၀) ကျော်မှာလည်း ၎င်းတို့၏နိုင်ငံရေးအမြင်များကို ငြိမ်းချမ်းစွာဖော်ထုတ် 

ပြောဆိုမှုကြောင့် ထောင်သွင်းအကျဉ်းချခံနေရဆဲ ဖြစ်ပါသည်။ အမေရိကန်ပြည်ထောင်စုနှင့် အခြားနိုင်ငံများက မြန်မာ 

နိုင်ငံအခြေအနေနှင့် ပတ်သက်၍ အထူးစိုးရိမ်ပူပန်ကြောင်းဖော်ပြရန်၊ ကုလသမဂ္ဂ အထွေထွေအတွင်းရေးမှူးချုပ်က “ဆန္ဒ 

မွန်ဖြင့် ဆောင်ရွက်နေသောရုံး”၏ လုပ်ပိုင်ခွင့်များကို ထောက်ခံပံ့ပိုးရန်၊ မြန်မာနိုင်ငံ ခေါင်းဆောင်များအနေဖြင့် မြန်မာ 

ပြည်သူများသို့ ပို၍ကျယ်ပြန့်သောလွတ်လပ်ခွင့်များအပ်နှင်းပေးနိုင်ရေးအတွက် ခိုင်မာသောအဆင့်များချမှတ်ဆောင်ရွက် 

ရန်နှင့် လူမှုရေးအခြေအနေများတိုးတက်စေရေးအတွက် လုပ်ဆောင်ရန်တိုက်တွန်းသော ဆုံးဖြတ်ချက်မူကြမ်းတစ်ခုကို 

ကုလသမဂ္ဂလုံခြုံရေးကောင်စီတွင် တင်သွင်းခဲ့ပါသည်။ ကုလသမဂ္ဂ လုံခြုံရေးကောင်စီ၏အဖွဲ့ဝင်အများစုထံမှ ဤဆုံးဖြတ် 

ချက်မူကြမ်းကို ထောက်ခံကြသည့်အပေါ် နှစ်ထောင်းအားရဖြစ်ရသော်လည်း၊ ၎င်းကို ဗီတိုအာဏာဖြင့်ပယ်ချခံရခြင်းအပေါ် 

အထူးစိတ်ပျက်မိပါသည်။ မည်သို့ပင်ဆိုစေကာမူ ကုလသမဂ္ဂ လုံခြုံရေးကောင်စီက မြန်မာနိုင်ငံအရေးနှင့်ပတ်သက်၍ 

၎င်း၏အမြတဲမ်းဆွေးနွေးရန် ခေါင်းစဉ်အဖြစ် သတ်မှတ်ထည့်သွင်းထားပြီ ဖြစ်ပြီး၊ အမေရိကန်ပြည်ထောင်စုအနေဖြင့် 

မြန်မာနိုင်ငံ၏ ဆိုးရွားစိုးရိမ်ဖွယ်အခြေအနေကို ဖြေရှင်းနိုင်ရေးအတွက် ပူးပေါင်းဆောင်ရွက်နေသူများ၊ မိတ်ဘက်နိုင်ငံများ 

နှင့် ဆက်လက်လုပ်ဆောင်သွားရန် သံန္နိဌာန်ချမှတ်ထားပြီး ဖြစ်ပါသည်။ 

အမေရိကန်ပြည်ထောင်စု၏ မြောက်ကိုရီးယားနိုင်ငံ၊ လူ့အခွင့်အရေးအခြေအနေဆိုင်ရာအထူးသံတမန်ကို

(၂၀၀၅) ခုနှစ်တွင် တာဝန်ပေးခန့်အပ်ခဲ့ပြီး ကမ္ဘာပေါ်တွင် အဖိနှိပ်ဆုံးအစိုးရက အုပ်ချုပ်နေသော ၎င်းနိုင်ငံအတွင်း ဆိုးရွား

ကြမ်းတမ်းလှသည့် လူ့အခွင့်အရေးအခြေအနေများကို မီးမောင်းထိုးဖော်ပြနိုင်ရန် အမေရိကန်ပြည်ထောင်စုအစိုးရ၏ ကြိုး

ပမ်းချက်များကို အရှိန်မြှင့်လုပ်ဆောင်ခဲ့ပါသည်။ သူတို့၏အစိုးရက ပိတ်ပင်ထားသောသတင်းများကို မြောက်ကိုရီးယားပြည် 

သူများ ရရှိနိုင်ရေးအတွက် အမေရိကန်ပြည်ထောင်စုက မြောက်ကိုရီးယားနိုင်ငံအတွင်းသို့ အသံလွှင့်နေသော လွတ်လပ် 

သည့်ရေဒီယိုအစီအစဉ်များကို ထောက်ပံ့ပေးခဲ့ပါသည်။ အသံထုတ်လွှင့်ရေးဆိုင်ရာ အုပ်ချုပ်သူများဘုတ်အဖွဲ့ 

(Broadcasting Board of Governors) က (၂၀၀၆) ခုနှစ်တွင် ကိုရီးယားအသံလွှင့်ဌာနများအတွက် အမေရိကန်ဒေါ်လာ 

(၄. ၆) သန်းကျော် တိုးတက်ထောက်ပံ့ပေးခဲ့ပါသည်။ နိုင်ငံခြားရေးဝန်ကြီးဌာနက မြောက်ကိုရီးယားလူ့အခွင့်အရေးအခြေ 

အနေတိုးတက်ထွန်းကားစေရေးအတွက် အမေရိကန်ဒေါ်လာတစ်သန်းထောက်ပံ့ငွေကို စီမံဆောင်ရွက်ပေးလျှက်ရှိပါသည်။ 

မြောက်ကိုရီးယားနိုင်ငံ လူ့အခွင့်အရေးဆိုင်ရာ အက်ဥပဒေ (North Korean Human Rights Act) နှင့်အညီ အမေရိကန်

ပြည်ထောင်စုက (၂၀၀၆) ခုနှစ်မှစတင်၍ မြောက်ကိုရီးယားဒုက္ခသည်များကို တင်သွင်းခေါ်ယူခဲ့ပါသည်။ 

အရှေ့အာရှတလွှားတွင် လူ့အခွင့်အရေးနှင့် ဒီမိုကရေစီတိုးတက်ထွန်းကားရေး ကြိုးပမ်းချက်ဆောင်ရွက်နေမှုများ 

သည်၊ အရပ်ဖက်လူမှုအဖွဲ့အစည်းများကို ကူညီထောက်ပံ့ပေးခြင်း၊ သတင်းမီဒီယာနှင့် အင်တာနက်လွတ်လပ်ခွင့်များ တိုး 

တက်စေခြင်း၊ တရားဥပဒေအရ အုပ်ချုပ်ရေးစနစ်ကို ခိုင်မာအားကောင်းစေခြင်း၊ အမျိုးသမီးများ နိုင်ငံရေးနယ်ပယ်တွင် 

ပါဝင်ဆောင်ရွက်မှု တိုးတက်လာစေခြင်း၊ ဘာသာရေးဆိုင်ရာ သည်းခံမှုတရားရှိလာစေရန် မြှင့်တင်ပေးခြင်း၊ အတိတ် 

ကာလက လူ့အခွင့်အရေးချိုးဖောက်မှုများကို ပြန်လည်၍ ရင်ကြားစေ့သင့်မြတ်စေရန် တွန်းအားပေးခြင်း၊ စသည့်လုပ်ငန်း 

များအပေါ်တွင် တိုက်ရိုက်အလေးထားဆောင်ရွက်နေပါသည်။ ကမ္ဘာလုံးဆိုင်ရာ အင်တာနက်လွတ်လပ်ခွင့် လုပ်ငန်းအဖွဲ့ 

(Global Internet Freedom Taskforce) ကို (၂၀၀၆) ခုနှစ်တွင် နိုင်ငံခြားရေးဝန်ကြီးရိုက် (စ်) က စတင်တည်ထောင်ခဲ့ပြီး 

အင်တာနက်ပေါ်တွင် မိမိအမြင်ကိုလွတ်လပ်စွာဖော်ထုတ်ပြောဆိုခွင့်နှင့်ပတ်သက်၍ စောင့်ကြည့်ခြင်း၊ တုံ့ပြန်လှုပ်ရှားခြင်း

များ ဆောင်ရွက်နေပါသည်။ အထူးသဖြင့် တရုတ်နိုင်ငံတွင် အင်တာနက်လွတ်လပ်ခွင့်နှင့် ပတ်သက်၍ကြုံနေရသော 

ပြဿနာများကို အလေးထားဆောင်ရွက်ခဲ့ပါသည်။ 

ဤသို့ ပြဿနာများနှင့် စိန်ခေါ်မှုများ ဆက်လက်ရှိနေသော်လည်း၊ အရှေ့အာရှဒေသအတွက် လွတ်လပ်ခွင့် 

အရေး (Freedom Agenda) သည် အမေရိကန်ပြည်ထောင်စု၏ နိုင်ငံခြားရေးမူဝါဒတွင် အခြေခံအုတ်မြစ်အဖြစ် ဆက် 

လက်တည်ရှိနေဆဲဖြစ်ပါသည်။ အမေရိကန်ပြည်ထောင်စုအနေဖြင့် အာရှတလွှားရှိနိုင်ငံသားပြည်သူများကို ဖရိုဖရဲရုန်းရင်း

ဆန်ခတ်ဘ၀အခြေအနေများမှ လွတ်မြောက်၍၊ ငြိမ်းချမ်းရေးနှင့် ဂုဏ်သိက္ခာကို ရရှိခံစားနိုင်စားနိုင်ရန်အတွက် ကူညီပံ့ပိုး

သွားရန် သံန္နိဌာန်ပြုထားပြီး ဖြစ်ပါသည်။ 



လူ့အခွင့်အရေးနှင့် ဒီမိုကရေစီအတွက် ကူညီထောက်ပံ့မှု

အမေရိကန်ပြည်ထောင်စု၏ (၂၀၀၆) ခုနှစ်အတွက် မှတ်တမ်း

မြန်မာနိုင်ငံ

မြန်မာနိုင်ငံကို ဖိနှိပ်ချုပ်ချယ်မှုကြီးမားသော စစ်အစိုးရက အုပ်ချုပ်နေပြီး နေရာအနှံ့ဖြန့်ကျက်ထိုးဖောက်ထား 

သောလုံခြုံရေးယန္တယားများဖြင့် ၎င်း၏အာဏာကိုတင်းကျပ်စွာချုပ်ကိုင်ထားပါသည်။ ဗိုလ်ချုပ်မှူးကြီးသန်းရွှေဦးဆောင် 

သော နိုင်ငံတော်အေးချမ်းသာယာရေးနှင့် ဖွံ့ဖြိုးရေးကောင်စီသည် တရားမ၀င်သော်လည်း နိုင်ငံကိုလက်တွေ့အုပ်ချုပ်နေ

သော (de facto) အစိုးရဖြစ်ပါသည်။ (၁၉၉၀) ပြည့်နှစ်ပါတီစုံရွေးကောက်ပွဲတွင် အမျိုးသားဒီမိုကရေစီအဖွဲ့ချုပ်က 

လွှတ်တော်အမတ်နေရာ (၈၀)% ကျော်အနိုင်ရရှိခဲ့သော်လည်း စစ်အုပ်စုက ရွေးကောက်ပွဲရလဒ်ကိုလျစ်လျူရှုထားခဲ့ပါ 

သည်။ ဤနှစ်အတွင်း စစ်အစိုးရ၏ ပြစ်တင်ရှုံ့ချဖွယ် လူ့အခွင့်အရေးမှတ်တမ်းမှာ ပို၍ဆိုးရွားလာခဲ့ပါသည်။ လုံခြုံရေးတပ်ဖွဲ့

များက ဥပဒေမဲ့သတ်ဖြတ်ခြင်း၊ ဖမ်းဆီးချုပ်နှောင်ထားစဉ် သေဆုံးခြင်း၊ ပျောက်ဆုံးစေခြင်း၊ နှိပ်စက်ညှဉ်းပမ်းခြင်း၊ မုဒိမ်း

ကျင့်ခြင်း၊ အဓမ္မရွှေ့ပြောင်းစေခြင်း၊ အတင်းအကျပ်လုပ်အားခိုင်းစေခြင်းနှင့်၊ ကလေးစစ်သားစုဆောင်းခြင်းများ ကျူးလွန်ခဲ့

ပါသည်။ နိုင်ငံသားများသည်လည်း သူတို့၏အစိုးရကိုပြောင်းလဲနိုင်ရန် အခွင့်အရေးမရှိပါ။ အပြည်ပြည်ဆိုင်ရာ ကြက်ခြေနီ

အဖွဲ့၏ ရုံးခွဲများအားလုံးကို ပိတ်စေရန် မူလအမိန့်ကို ပြန်လည်ရုပ်သိမ်းခဲ့သော်လည်း၊ အပြည်ပြည်ဆိုင်ရာကြက်ခြေနီအဖွဲ့

ကို ၎င်း၏ရုံးခွဲများမှဆောင်ရွက်နေသော လုပ်ငန်းများအားလုံးကို ဆောင်ရွက်နိုင်ရန် ခွင့်မပြုခဲ့ပါ။ စစ်တပ်က ပဲခူးတိုင်းနှင့် 

ကရင်ပြည်နယ်တို့တွင် တိုင်းရင်းသားလူနည်းစုကျေးရွာသားများကို ၎င်းတို့၏နေရပ်ရင်းများမှ နှင်ထုတ်ရန်ရည်ရွယ်ချက်ဖြင့် 

တိုက်ခိုက်မှုများ တိုးတက်ပြုလုပ်လာခဲ့ပါသည်။ အစိုးရက အကျဉ်းသားများနှင့် ထိန်းသိမ်းထားသူများကိုလည်း လူ့အခွင့်

အရေးချိုးဖောက်မှုများ ကျူးလွန်ခဲ့ပြီး၊ ပြင်းထန်ကြမ်းတမ်းသော အသက်အန္တရာယ်ကိုပင် ခြိမ်းခြောက်စေနိုင်သောအခြေ

အနေအောက်၌ ၎င်းတို့ကို ချုပ်နှောင်ထားခဲ့ပါသည်။ ပုံမှန်ဆိုသလို ပြင်ပနှင့်ဆက်သွယ်ခွင့်မရှိဘချဲုပ်နှောင်ထားခြင်းကို

လည်း ကျင့်သုံးမှုရှိခဲ့ပါသည်။ အကျဉ်းသား (၁,၁၀၀) ကျော်မှာ ၎င်းတို့၏နိုင်ငံရေးအမြင်များကို ငြိမ်းချမ်းစွာဖော်ထုတ်ပြော

ဆိုမှုကြောင့် ထောင်ချခံနေကြရပါသည်။ အမျိုးသားဒီမိုကရေစီအဖွဲ့ချုပ်၏ အထွေထွေအတွင်းရေးမှူး ဒေါ်အောင်ဆန်း

စုကြည်နှင့် ဒု-ဥက္ကဋ္ဌဦးတင်ဦးတို့မှာ ပြင်ပနှင့်ဆက်သွယ်ခွင့်မရှိဘဲ၊ အိမ်အကျယ်ချုပ်ကျခံနေရဆဲဖြစ်ပါသည်။ အစိုးရက 

လွတ်လပ်စွာဖော်ပြပြောဆိုခွင့်၊ သတင်းမီဒီယာလွတ်လပ်ခွင့်၊ လူစုရုံးခွင့်၊ အသင်းအပင်း ဖွဲ့စည်းခွင့်၊ လွတ်လပ်စွာကိုးကွယ်

ယုံကြည်ခွင့်နှင့် လှုပ်ရှားခွင့်များကို ကန့်သတ်ချုပ်ချယ်ထားပါသည်။ အစိုးရက ပြည်တွင်းရှိ လူ့အခွင့်အရေး (အဲန်ဂျီအို) များ

ကို ဖိနှိပ်ချုပ်ချယ်ခြင်း၊ အနှောက်အယှက်ပေးခြင်းများ ဆောင်ရွက်နေပြီး၊ နိုင်ငံတကာ (အန်ဲဂျီအို) များသည်လည်း 

ကန့်သတ်ချုပ်ချယ်ထားသောဝန်းကျင်နှင့် ကြုံတွေ့နေကြရပါသည်။ တိုင်းရင်းသားလူနည်းစုများအပေါ် အကြမ်းဖက်မှုနှင့် 

လူမှုအဖွဲ့အစည်းအရ ခွဲခြားဖိနှိပ်မှု ဆက်လက်ရှိနေခဲ့ပါသည်။ ထို့အပြင် အစိုးရက ခွင့်ပြုထားသောအဓမ္မလုပ်အားခိုင်းစေမှု

နှင့် အကျယ်အပြန့်ဖြစ်ပေါ်နေသော အမျိုးသမီးများနှင့် ကလေးများအပေါ်လိင်ပိုင်းဆိုင်ရာခေါင်းပုံဖြတ်ခြင်းအပါအ၀င်၊ လူ

ကုန်ကူးရောင်းဝယ်မှုများလည်း ဖြစ်ပေါ်နေပါသည်။ ဤနှစ်အတွင်း အစိုးရကနိုင်ငံရေးအကျဉ်းသားအနည်းငယ်ကိုသာ ပြန်

လွှတ်ပေးခဲ့ပြီး၊ ၎င်းတို့အထတွဲင် အလုပ်သမားအရေးလှုပ်ရှားသူ မစုစုနွေး၊ ဦးအေးမြင့်အပါအ၀င် ဖြစ်သည်။ သို့သော်လည်း

(၈၈) မျိုးဆက်အင်အားစုခေါင်းဆောင် (၅) ဦးအပါအ၀င်၊ (၁၇) ဦးကို ဖမ်းဆီးထိန်းသိမ်းခဲ့ပါသည်။ 

ဤနှစ်ကုန်ဆုံးချိန်တွင် စစ်အစိုးရက ဖွဲ့စည်းအုပ်ချုပ်ပုံအသစ်တစ်ခုကို ချမှတ်ရေးဆွဲနိုင်ရန် ရည်ရွယ်ထားပြီး အမျိုး 

သားညီလာခံသို့ လက်ရွေးစင်ရွေးချယ်ထားသော ကိုယ်စားလှယ်များကို တက်ရောက်စေခဲ့ပါသည်။ ဤညီလာခံသည် 

လည်း (၁၉၉၆) ခုနှစ်တွင် ဆိုင်းငံ့ထားခဲ့ရပြီး၊ (၂၀၀၄) ခုနှစ်တွင် ပြန်လည်ကျင်းပခဲ့ခြင်းဖြစ်ပါသည်။ ဤအမျိုးသားညီလာခံ 

တွင် လွတ်လပ်စွာဆွေးနွေးငြင်းခုန်ခြင်းကို ခွင့်မပြုထားပေ။ ဤအချက်ကြောင့်ပင် အမျိုးသားဒီမိုကရေစီအဖွဲ့ချုပ်က 

(၁၉၉၅) ခုနှစ်မှ စတင်၍ပါဝင်တက်ရောက်ခြင်း မရှိတော့ပါ။ ထို့အပြင် ရန်ကုန်မြို့ရှိဌာနချုပ်ရုံးမှလွလျှဲင် နိုင်ငံတ၀ှမ်းလုံးရှိ 

အမျိုးသားဒီမိုကရေစီအဖွဲ့ချုပ်၏ရုံးခွဲများကို ဆက်လက်ပိတ်ပင်ထားဆြဲဖစ်ပါသည်။ စစ်အစိုးရက ကုလသမဂ္ဂ နိုင်ငံရေးဆိုင် 

ရာ လက်ထောက် အထွေထွေအတွင်းရေးမှူးချုပ် အီဘရာဟင် ဂမ်ဘာရီ (Ibrahim Gambari) ကို ဤနှစ်အတွင်း (၂)

ကြိမ်လာရောက်ခွင့်ပြုခဲ့သော်လည်း အစိုးရ၏လူ့အခွင့်အရေးမှတ်တမ်းမှာ သိသာထင်ရှားသောတိုးတက်မှုများ မရှိခဲ့ပါ။ သို့

မဟုတ် ဒီမိုကရေစီအတိုက်အခံများအပေါ်ပြင်းထန်ကြမ်းတမ်းသောဆက်ဆံပုံနည်းလမ်းများလည်း ပြောင်းလဲခြင်း မရှိခဲ့ပါ။



လူ့အခွင့်အရေးနှင့် ဒီမိုကရေစီအတွက် ကူညီထောက်ပံ့မှု

အမေရိကန်ပြည်ထောင်စု၏ (၂၀၀၆) ခုနှစ်အတွက် မှတ်တမ်း

ထို့အပြင် ကုလသမဂ္ဂ လူ့အခွင့်အရေးဆိုင်ရာ အထူးစုံစမ်းမှတ်တမ်းပြုစုရေး အရာရှိ (UN Special Rapporteur for

Human Rights) ဖြစ်သူ ပေါင်လို ဆာဂျီယို ပင်ညဲရိုး (Paulo Sergio Pinheiro) ၏ ပြည်ဝင်ခွင့်တောင်းဆိုမှုကို၊ ဆက်လက် 

ငြင်းပယ်ခဲ့ပါသည်။

အမေရိကန်ပြည်ထောင်စု၏ လူ့အခွင့်အရေးနှင့် ဒီမိုကရေစီရည်မှန်းချက်များတွင် နိုဘယ်ဆုရှင်ဒေါ်အောင်ဆန်း 

စုကြည်နှင့် နိုင်ငံရေးအကျဉ်းသား (၁,၁၀၀) ကျော် ချက်ချင်းနှင့် ချွင်းချက်မရှိလွတ်မြောက်ရေး၊ တိုင်းရင်းသားလူနည်းစုများ 

အပေါ် ထိုးစစ်ဆင်တိုက်ခိုက်နေမှုများ ချက်ချင်းရပ်စဲရေး၊ အမျိုးသားပြန်လည်သင့်မြတ်ရေးသို့ဦးတည်သော ယုံကြည်ဖွယ် 

ရှိပြီး အင်အားစုပေါင်းစုံပါဝင်နိုင်သည့် နိုင်ငံရေးလုပ်ငန်းစဉ်တစ်ရပ် အစပြုရေး၊ လူသားချင်းစာနာသည့် အကူအညီထောက် 

ပံ့သူများအတွက် ကန့်သတ်ချုပ်ချယ်မှုမရှိဘဲလူထုများသို့ ထိတွေ့ကူညီနိုင်ရေး၊ စသည်တို့ ပါဝင်ပါသည်။ အမေရိကန်ပြည် 

ထောင်စုသည် စစ်အစိုးရက အဓိပ္ပါယ်ရှိသော နိုင်ငံရေးပြုပြင်ပြောင်းလဲမှုများဆောင်ရွက်လာစေရေးအတွက် နိုင်ငံတကာ 

ဖိအားများ ပိုမိုမြှင့်တင်နိုင်ရန် အာရှဒေသအတွင်း အရေးပါသောမိတ်ဘက်နိုင်ငံများနှင့် နှစ်နိုင်ငံခြင်းသော်လည်းကောင်း၊ 

နိုင်ငံအများနှင့်သော်လည်းကောင်း၊ ဆက်သွယ်ကြိုးပမ်းဆောင်ရွက်နေပြီး ဥရောပသမဂ္ဂ (EU) နှင့် အခြားသဘောထား 

တူညီသောနိုင်ငံများနှင့်လည်း ပူးပေါင်းကြိုးပမ်းနေပါသည်။

အမေရိကန်ပြည်ထောင်စုသည် မြန်မာနိုင်ငံတွင်အပြောင်းအလဲများ ဖြစ်ပေါ်လာစေရေးအတွက် ဖိအားများဖြစ်ပေါ် 

လာစေရန် တက်ကြွစွာ၊ နိုင်ငံအများနှင့် ဆောင်ရွက်လျက်ရှိပါသည်။ ဤကြိုးပမ်းဆောင်ရွက်ချက်များတွင် လက်ထောက် 

အထွေထွေအတွင်းရေးမှူးချုပ် ဂမ်ဘာရီဦးဆောင်နေသော ကုလသမဂ္ဂ၏ကြိုးပမ်းချက်များ၊ ထို့အပြင် ကုလသမဂ္ဂ လူ့အခွင့်

အရေးဆိုင်ရာ အထူးစုံစမ်းမှတ်တမ်းပြုစုရေး အရာရှိ၊ အပြည်ပြည်ဆိုင်ရာအလုပ်သမားအဖွဲ့ချုပ် (International Labor

Organization)၊ ကုလသမဂ္ဂ ဒုက္ခသည်များဆိုင်ရာမဟာမင်းကြီးရုံး (UNHCR) နှင့် အခြားနိုင်ငံတကာအဖွဲ့အစည်းများတို့၏ 

ကြိုးပမ်းဆောင်ရွက်ချက်များကို ထောက်ခံပံ့ပိုးနေမှုများလည်း အပါအ၀င်ဖြစ်ပါသည်။ အမေရိကန်ပြည်ထောင်စု၏ အခိုင် 

အမာ ထောက်ခံပံ့ပိုးမှုဖြင့် ကုလသမဂ္ဂ လုံခြုံရေးကောင်စီက ၎င်း၏အမြတဲစေဆွေးနွေးရမည့် ခေါင်းစဉ်အကြောင်းအရာများ 

တွင် မြန်မာနိုင်ငံအရေးကို စက်တင်ဘာလ (၁၅) ရက်နေ့မှစတင်၍ ထည့်သွင်းသတ်မှတ်ခဲ့ပါသည်။ ဤနှစ်အတွင်း မြန်မာ 

နိုင်ငံသို့ ၎င်း၏ခရီးစဉ် (၂) ခုအပြီး ကုလသမဂ္ဂ လုံခြုံရေးကောင်စီတွင် လက်ထောက် အထွေထွေအတွင်းရေးမှူးချုပ် 

ဂမ်ဘာရီက လွတ်လပ်ခွင့်အခြေအနေများ ဆက်လက်ယိုယွင်းဆုတ်ယုတ်နေသောမြန်မာနိုင်ငံ၏ အခြေအနေကိုတင်ပြခဲ့ပြီး 

စစ်အစိုးရကို နိုင်ငံရေးအကျဉ်းသားများအားလုံး လွှတ်ပေးရန်၊ ဒီမိုကရေစီအတိုက်အခံများနှင့် ဆွေးနွေးညှိနှိုင်းရန်၊ ကရင် 

လူမျိုးအရပ်သားများအပေါ် စစ်ဆင်တိုက်ခိုက်နေခြင်းများ ရပ်ဆိုင်းရန်၊ လူသားချင်းစာနာသည့်အကူအညီပေးရေး အဖွဲ့ 

အစည်းများကို ပို၍လမ်းဖွင့်ခွင့်ပြုရန် တောင်းဆိုခဲ့ပါသည်။ အမေရိကန်ပြည်ထောင်စုက မြန်မာနိုင်ငံ၏အိမ်နီးချင်းနိုင်ငံများ 

ကိုလည်း မြန်မာစစ်အစိုးရက နိုင်ငံရေးအကျဉ်းသားများအားလုံး ပြန်လွှတ်ပေးရန်နှင့်၊ ယုံကြည်ဖွယ်ရှိပြီး အင်အားစုပေါင်းစုံ 

ပါဝင်နိုင်သည့် နိုင်ငံရေးလုပ်ငန်းစဉ်တစ်ရပ် အစပြုရေးအတွက် ဖိအားပေးကြပါရန် တိုက်တွန်းခဲ့ပါသည်။ 

အမေရိကန်ပြည်ထောင်စုသည် ဒေါ်အောင်ဆန်းစုကြည်အပါအ၀င်၊ ဒီမိုကရေစီရေး တက်ကြွလှုပ်ရှားသူများ၏ 

အခွင့်အရေးများအတွက် နှုတ်အားဖြင့်တက်ကြွစွာ ထောက်ခံပြောဆိုပေးခဲ့ပါသည်။ သမတ၏ဇနီး လော်ရာဘုရ်ှ (First

Lady Laura Bush) က ကုလသမဂ္ဂအထွေထွေညီလာခံနှင့် တိုက်ဆိုင်စွာပင် နယူးယောက်မြို့၌ မြန်မာနိုင်ငံအခြေအနေ

နှင့်ပတ်သက်၍ ဆွေးနွေးပွတဲစ်ခုကို ဦးဆောင်ကျင်းပခဲ့ပါသည်။ နိုဝင်ဘာလတွင်ကျင်းပသော အေပက်ထိပ်သီးအစည်း

အဝေး (APEC Summit) ၏ပြင်ပတွင် အာဆီယံခေါင်းဆောင်များနှင့် ပြောဆိုဆွေးနွေးခဲ့ရာတွင် သမတဘုရ်ှက မြန်မာ

နိုင်ငံ၏အခြေအနေသည် “လုံးဝလက်ခံနိုင်ဖွယ်မရှိကြောင်း” ဖော်ပြခဲ့ပြီး၊ ထိုနိုင်ငံနှင့် လူ့အခွင့်အရေးအခြေအနေများ တိုး

တက်လာစေရေး၊ ဒီမိုကရေစီစနစ်သို့ ပြောင်းလလဲာစေရေးအတွက် ပို၍တက်ကြွစွာဆက်ဆံဆောင်ရွက်ကြပါရန် 

တိုက်တွန်းအားပေးခဲ့ပါသည်။ အမေရိကန်ပြည်ထောင်စုအနေဖြင့် ဒီမိုကရေစီထွန်းကားရေးနှင့် လူ့အခွင့်အရေးများကို

လေးစားလိုက်နာလာစေရေးဦးတည်ချက်များ ပြည့်မြောက်စေရေးအတွက်၊ မြန်မာနိုင်ငံအတွင်းတွင်လည်း အင်အားကောင်း

ကောင်းဖြင့် ကျယ်ပြန့်သော ပြည်သူ့သံတမန်ဆက်ဆံရေးလုပ်ငန်းများနှင့် ဒီမိုကရေစီထွန်းကားရေးအစီအစဉ်များဖြင့် 

ဆောင်ရွက်သွားမည် ဖြစ်ပါသည်။ ဒေါ်အောင်ဆန်းစုကြည်ကို ထိန်းသိမ်းထားမှုသက်တမ်း နောက်ထပ်တစ်နှစ်ထပ်တိုး

ကြောင်း စစ်အစိုးရက မေလတွင် ထုတ်ပြန်ကြေငြာခဲ့ပြီးနောက်ပိုင်း၊ အမေရိကန်ပြည်ထောင်စုက စစ်အစိုးရသို့ နောက်ထပ်



လူ့အခွင့်အရေးနှင့် ဒီမိုကရေစီအတွက် ကူညီထောက်ပံ့မှု

အမေရိကန်ပြည်ထောင်စု၏ (၂၀၀၆) ခုနှစ်အတွက် မှတ်တမ်း

တစ်ကြိမ် ဒေါ်အောင်ဆန်းစုကြည်ကိုနှင့် နိုင်ငံရေးအကျဉ်းသားများအားလုံးကို လွှတ်ပေးရန်၊ ဒီမိုကရေစီ အတိုက်အခံများ 

တိုင်းရင်းသားလူနည်းစု နိုင်ငံရေးအဖွဲ့များနှင့် အဓိပ္ပါယ်ရှိသော ဆွေးနွေးပွဲများစတင်ရန်၊ ထပ်မံတောင်းဆိုခဲ့ပါသည်။ 

အမေရိကန်ပြည်ထောင်စု၊ ဥရောပသမဂ္ဂ အဖွဲ့ဝင်နိုင်ငံများနှင့် အခြားနိုင်ငံများက စစ်အစိုးရအပေါ် အထွေထွေ 

သော ပိတ်ဆို့အရေးယူမှုများ ချမှတ်ထားပါသည်။ ဤသို့ပိတ်ဆို့အရေးယူမှုများသည် နိုင်ငံတကာက မနှစ်မြို့ကြောင်းကို 

ပြသနေသကဲ့သို့၊ စစ်အစိုးရအပေါ်တွင်လည်း လူ့အခွင့်အရေးချိုးဖောက်မှုများ ရပ်စေဲစရန်၊ စစ်မှန်သောဒီမိုကရေစီစနစ်ခွင့် 

ပြုစေရန်အတွက် ဖိအားသက်ရောက်စေပါသည်။ အမေရိကန်ပြည်ထောင်စု၏ ကွန်ဂရက်လွှတ်တော်ကလည်း စတုတ္ထနှစ် 

မြောက် မြန်မာနိုင်ငံလွတ်မြောက်ရေးနှင့် ဒီမိုကရေစီ အက်ဥပဒေ (Burmese Freedom and Democracy Act) ကို 

သက်တမ်းတိုးရန် တခဲနက်မဲပေးခဲ့ကြပြီး၊ ဤဥပဒေကို သမတဘုရ်ှက သြဂုတ်လ (၁) ရက်နေ့တွင် လက်မှတ်ရေးထိုး 

အတည်ပြုခဲ့ပါသည်။ အမေရိကန်ပြည်ထောင်စုက ချမှတ်ထားသောပိတ်ဆို့အရေးယူမှုများတွင် အမေရိကန်ပြည်ထောင်စု 

နိုင်ငံသားများ၏ ဘဏ္ဍာရေးဆိုင်ရာဝန်ဆောင်မှုများ တင်ပို့မှုကို ပိတ်ပင်ခြင်း၊ ထိုနိုင်ငံမှ တင်သွင်းမှုများကို ပိတ်ပင်ခြင်း၊ 

အမေရိကန်ပြည်ထောင်စု၏ ရင်းနှီးမြှုပ်နှံမှုအသစ်များ ပိတ်ပင်ခြင်းနှင့် လက်နက်တင်ပို့ရောင်းချမှုကို လုံးဝပိတ်ပင်ခြင်းများ 

ပါဝင်ပါသည်။ ပိတ်ဆို့အရေးယူမှုအရ စစ်အစိုးရသို့ နိုင်ငံချင်းအကူအညီပေးမှုကိုပိတ်ပင်ထားပြီး၊ သွင်းကုန်ခွန်လျော့ပေါ့ 

ပေးသော ကုန်သွယ်ရေး ဦးစားပေးစနစ် (Generalized System of Preferences) ၏ ခံစားခွင့်များကိုလည်း ရုပ်သိမ်း 

ထားပါသည်။ ထို့အပြင် နိုင်ငံရပ်ခြားပုဂ္ဂလိကရင်းနှီးမြှုပ်နှံမှုကော်ပိုရေးရှင်များ၊ သွင်းကုန်-ထုတ်ကုန်ဘဏ်အစီအစဉ်များမှ

နေ၍ ငွေကြေးထောက်ပံ့ပေးမှုကိုလည်း ပိတ်ပင်ထားပါသည်။ အမေရိကန်ပြည်ထောင်စုအနေဖြင့် စစ်ဖက်နှင့်အစိုးရ 

အဆင့်မြင့်မြန်မာအရာရှိများ၏ ပြည်ဝင်ခွင့်ဗီဇာကို ကန့်သတ်ပိတ်ပင်ထားပြီး၊ နိုင်ငံတကာငွေကြေးအဖွဲ့အစည်းများမှ မြန်မာ 

စစ်အစိုးရသို့ ချေးငှားမှုအသစ်များ၊ ထောက်ပံ့ပေးမှု ဂရန့်အသစ်များကိုလည်း ကန့်ကွက်ထားပါသည်။

အမေရိကန်ပြည်ထောင်စုအနေဖြင့် သတင်းထောက်သင်တန်းများ၊ အရပ်ဖက်လူမှုအဖွဲ့အစည်းများ ဖွံ့ဖြိုးရေးကိစ္စ 

များအတွက် ထောက်ပံ့ပေးခဲ့ပါသည်။ ထို့အပြင် နိုင်ငံရေးပြုပြင်ပြောင်းလဲမှုများဖြစ် ပေါ်လာပါက၊ မြန်မာနိုင်ငံသားများအနေ 

ဖြင့် ခေါင်းဆောင်မှုကဏ္ဍများတွင် ၀င်ရောက်နေရာယူနိုင်စေရေးကို ပြင်ဆင်မှုအနေဖြင့်၊ မြန်မာနိုင်ငံတွင်းနှင့် ပြည်ပရောက်

အင်အားစုများကြားတွင် ပညာတော်သင်အစီအစဉ်များ ဆောင်ရွက်ပေးခဲ့ပါသည်။ အမေရိကန်ပြည်ထောင်စုက လူ့အခွင့်

အရေး၊ ဒီမိုကရေစီစံတန်ဖိုးများ၊ အခြားအုပ်ချုပ်ရေးစနစ်များဆိုင်ရာကိစ္စများအပေါ် သတင်းအချက်အလက်များ ထောက်ပံ့ 

ပေးခြင်း၊ ဟောပြောပွမျဲား၊ အတွေ့အကြုံ ပညာဖလှယ်ရေး အစီအစဉ်များ၊ ပုံနှိပ်ထုတ်ဝေမှုများ၊ အခြားသတင်းဖြန့်ချိမှုများ 

ဆောင်ရွက်ပေးခြင်းအားဖြင့်၊ တရားဥပဒေအတိုင်းအုပ်ချုပ်မှု ဖြစ်စေရေးနှင့် ဒီမိုကရေစီအရေးကိုလည်း မြှင့်တင်ပေးခဲ့ပါ

သည်။ အမေရိကန်ပြည်ထောင်စုသံရုံးအရာရှိများက၊ စစ်အစိုးရ ဆင်ဆာပိတ်ပင်ထားသော အင်တာနက်စာမျက်နှာ 

(websites) များမှရယူကာ သတင်းများကို ပုံမှန်ဖြန့်ဝေပေးခဲ့ပါသည်။ အမေရိကန်ပြည်ထောင်စုမှပို့ချသော လူမှုအခွင့်

အရေးသင်တန်းများနှင့် ကောင်းမွန်သောအုပ်ချုပ်ရေးစနစ်ဆိုင်ရာသင်တန်းများကို မြန်မာ့နိုင်ငံရေးတက်ကြွလှုပ်ရှားသူများ

က စိတ်ဝင်စားကြပြီး၊ ဤသင်တန်းများကို မြန်မာဘာသာဖြင့် ၎င်းတို့ကိုယ်ပိုင် ပြန်လည်ပြုစုယူခဲ့ကြပါသည်။ ဤသင်တန်း

များကြောင့် ဒီမိုကရေစီအတိုက်အခံအင်အားစုများ၏ အဖွဲ့အစည်းဆိုင်ရာကျွမ်းကျင်မှုနှင့် တင်ပြပြောဆိုမှုအရည်အသွေး

များကိုလည်း တိုးတက်လာစေခဲ့ပါသည်။ အမေရိကန်အစိုးရက လူသားချင်းစာနာသည့် ကူညီထောက်ပံ့မှုများကို မြန်မာ 

နိုင်ငံအတွင်းနှင့် ထိုင်း-မြန်မာနယ်စပ်ရှိ ဒုက္ခသည်များသို့ ပံ့ပိုးပေးခဲ့ပါသည်။ အမေရိကန်ပြည်ထောင်စု၏ လူသားချင်းစာနာ

မှုနှင့် ဒီမိုကရေစီအရေးနှင့်သက်ဆိုင်သောအကူအညီများသည် အစိုးရမဟုတ်သောအဖွဲ့များ (အဲန်ဂျီအိုများ) မှသာ စီးဆင်း

စေပြီး၊ ဤထောက်ပံ့ကူညီမှုများကို စစ်အစိုးရက လုံးဝအကျိုးခံစားရရှိနိုင်မည် မဟုတ်ပါ။ 

အမေရိကန်ပြည်ထောင်စုသည်၊ မြန်မာစစ်တပ်က ကျူးလွန်ချိုးဖောက်နေသော အလွန်အကျူး လူ့အခွင့်အရေးချိုး 

ဖောက်မှုများကိုလည်း အဆုံးသတ်စေနိုင်ရန်၊ ကြိုးပမ်းခဲ့ပါသည်။ ဤလူ့အခွင့်အရေးချိုးဖောက်မှုများသည်၊ နယ်စပ်ဒေသ 

များရှိ တိုင်းရင်းသားလူနည်းစု အရပ်သားများအပေါ်တွင် ကျူးလွန်ချိုးဖောက်နေခြင်း ဖြစ်ပါသည်။ စစ်အစိုးရက ပြည်တွင်း၌ 

လူ့အခွင့်အရေးအဖွဲ့များ လွတ်လပ်စွာ လှုပ်ရှားဆောင်ရွက်ခွင့်ကို ဖိနှိပ်နှောက်ယှက်ပြီး၊ လုပ်ငန်းဆောင်ရွက်ရန် ခက်ခဲစေရုံ 

မျှမက၊ လူ့အခွင့်အရေးမှတ်တမ်းနှင့်ပတ်သက်၍ ပြင်ပက စောင့်ကြည့်စုံစမ်းစစ်ဆေးမှုများကိုလည်း ပယ်ချခဲ့ပါသည်။

သတ်ဖြတ်မှု၊ မုဒိမ်းပြုကျင့်မှုနှင့် အဓမ္မလုပ်အားခိုင်းစေမှုများအပါအ၀င်၊ မြန်မာနိုင်ငံအတွင်း ဖြစ်ပေါ်နေသော လူ့အခွင့်



လူ့အခွင့်အရေးနှင့် ဒီမိုကရေစီအတွက် ကူညီထောက်ပံ့မှု

အမေရိကန်ပြည်ထောင်စု၏ (၂၀၀၆) ခုနှစ်အတွက် မှတ်တမ်း

အရေးချိုးဖောက်မှုများကို အမေရိကန်ပြည်ထောင်စုမှ ရန်ပုံငွေထောက်ပံ့ပေးထားသော၊ နယ်စပ်တလျောက်ရှိအဖွဲ့အစည်း

များက မှတ်တမ်းတင်နိုင်ခဲ့ကြပါသည်။ မြန်မာနိုင်ငံတ၀ှမ်းနှင့် မြန်မာ-ထိုင်းနယ်စပ်၊ မြန်မာ-ဘင်္ဂလားဒေ့ရ်ှနယ်စပ်တလျား 

ခရီးသွားလာမှုများတွင် အမေရိကန်ပြည်ထောင်စု၏ အစိုးရအရာရှိများက အကြမ်းဖက်ခံရသော ကာယကံရှင်များကို 

ကိုယ်တိုင်ကိုယ်ကျ တွေ့ဆုံမေးမြန်းခဲ့ကြပါသည်။ မြန်မာနိုင်ငံရှိသံရုံးက လူ့အခွင့်အရေးချိုးဖောက်ခံရရာ ဒေသများသို့ 

အမေရိကန်အစိုးရနှင့် ကုလသမဂ္ဂစုံစမ်းစစ်ဆေးမှုများ ဆောင်ရွက်နိုင်ရန် ကူညီပံ့ပိုးပေးခဲ့သည့်အပြင်၊ နိုင်ငံရေးအတိုက်

အခံအင်အားစုများ၏ သြဇာရှိ သောခေါင်းဆောင်များနှင့် နိုင်ငံအတွင်းဒီမိုကရေစီလှုပ်ရှားမှုကို ကူညီပံ့ပိုးပေးနိုင်ရေးအတွက်

နီးစပ်ကောင်းမွန်သော ဆက်ဆံရေးကိုလည်း ထိန်းသိမ်းထားရှိပါသည်။

ယုံကြည်ကိုးကွယ်မှုဆိုင်ရာလွတ်လပ်ခွင့်ကို လေးစားလိုက်နာရန် စစ်အစိုးရကချိုးဖောက်နေမှုများသည်လည်း 

မပြောင်းမလဲ ဆက်လက်ရှိနေပါသေးသည်။ စစ်အစိုးရက ဘာသာရေးအဖွဲ့များအပါအ၀င်၊ အဖွဲ့အစည်းအားလုံးလိုလို၏ 

လူထုစည်းဝေးပွဲများနှင့် လှုပ်ရှားမှုများကို ဆက်လက်စောင့်ကြည့်ထိန်းချုပ်နေဆဲ ဖြစ်ပါသည်။ ဗုဒ္ဓဘာသာဘုန်းတော်ကြီး 

များ၏ လူ့အခွင့်အရေးနှင့် နိုင်ငံရေးလွတ်လပ်ခွင့်များအတွက် မြှင့်တင်ပေးနိုင်ရန် ကြိုးပမ်းချက်များကို စနစ်တကျ တားမြစ်

ပိတ်ပင်ထားပါသည်။ ထို့အပြင်မူစလင်များနှင့် ခရစ်ယာန်ဘာသာဝင်များအတွက် ၀တ်ပြုကိုးကွယ်မည့်နေရာအသစ် 

ဆောက်လုပ်ခြင်းများကို အားမပေးသည့်အပြင် ပိတ်ပင်တားမြစ်ခြင်းများလည်း ရှိခဲ့ပြီး၊ မူစလင်များဝတ်ပြုကိုးကွယ်ရာ

အဆောက်အဦများကို ၎င်းတို့ကိုယ်တိုင် ဖြိုချဖျက်ဆီးစေရန် အတင်းအကျပ်ခိုင်းစေခဲ့ပါသည်။  အချို့သော တိုင်းရင်းသား

ဒေသများတွင် ဗုဒ္ဓဘာသာကို အခြားသော ယုံကြည်ကိုးကွယ်မှုဘာသာများထက် အတင်းအကျပ်တိုက်တွန်း မြှင့်တင်နေ

သည်လည်း ရှိပါသည်။ ဤနှစ်အတွင်း အမေရိကန်ပြည်ထောင်စုက မြန်မာနိုင်ငံကို “အပြည်ပြည်ဆိုင်ရာဘာသာရေး

လွတ်လပ်ခွင့်ဆိုင်ရာ အက်ဥပဒေ” (International Religious Freedom Act) အရ (၈) နှစ်မြောက်အဖြစ် “အထူးစိုးရိမ်

ဖွယ်ရာအခြေအနေရှိသောနိုင်ငံ” အဖြစ် ပြင်ဆင်သတ်မှတ်ခြင်းဖြင့် တုံ့ပြန်ခဲ့ပါသည်။ မြန်မာနိုင်ငံနယ်စပ်တွင် ရှိနေသည့်

အမေရိကန်ပြည်ထောင်စုက ရန်ပုံငွေထောက်ပံ့ထားသည့်အဖွဲ့များမှနေ၍ မြန်မာနိုင်ငံတွင် တိုင်းရင်းသားလူနည်းစုများနှင့် 

ယုံကြည်ကိုးကွယ်မှုဆိုင်ရာလူနည်းစုများ တွေ့ကြုံခံစားနေရသော ဆိုးရွားပြင်းထန်သည့် ဖိနှိပ်မှုသတင်းများကိုပေးပို့ခဲ့ကြပါ

သည်။ ဤသို့ဖိနှိပ်ခံရသူများတွင် ရိုဟင်ဂျာမူစလင်များနှင့် တိုင်းရင်းသားဒေသများရှိ ခရစ်ယာန်ဘာသာဝင်များ အပါအ၀င်

ဖြစ်ပါသည်။ 

အမေရိကန်ပြည်ထောင်စုက စစ်အစိုးရကို အလုပ်သမားအခွင့်အရေးများ လေးစားလိုက်နာရန်နှင့် အလုပ်သမား 

သမဂ္ဂများကို ခွင့်ပြုရန်၊ ၎င်းကျင့်သုံးနေသော အဓမ္မလုပ်အားပေးခိုင်းစေမှုကို အဆုံးသတ်စေရန်အတွက် ဆက်လက်ဖိအား 

ပေးနေခဲ့ပါသည်။ ထို့အပြင် မြန်မာအစိုးရက ထားရှိသည့် အပြည်ပြည်ဆိုင်ရာအလုပ်သမားအခွင့်အရေး တာဝန်ဝတ္တရား

များအရ လိုက်နာကျင့်သုံးလာစေရေးအတွက် ဆောင်ရွက်နေသော အပြည်ပြည်ဆိုင်ရာအလုပ်သမားသမဂ္ဂ (ILO) ရန်ကုန်

ဆက်ဆံရေးရုံး၏ ကြိုးပမ်းဆောင်ရွက်ချက်များကိုလည်း အမေရိကန်ပြည်ထောင်စုက ထောက်ခံပံ့ပိုးပေးခဲ့ပါသည်။ နိုဝင်

ဘာလတွင်ကျင်းပသော (အိုင်အယ်လ်အို) အုပ်ချုပ်ရေးဘုတ်အဖွဲ့၏ အစည်းအဝေးတွင် မြန်မာ အစိုးရက အဓမ္မလုပ်အား

ခိုင်းစေခံရသည့်ကိစ္စများနှင့် ပတ်သက်၍ တိုင်ကြားမှုများအပေါ် လက်ခံဖြေရှင်းနိုင်ရေးအတွက် ပြည့်စုံလုံလောက်သော 

အစိုးရယန္တယားစနစ်များ ဆောင်ရွက်ရန် တိုးတက်မှုမရှိသည့်အတွက် နောက်ထပ်အရေးယူမှုများ ဆောင်ရွက်ရန် စဉ်းစား

ချက်များအပေါ် အမေရိကန်ပြည်ထောင်စုက ထောက်ခံခဲ့ပါသည်။

ကြီးလေးသောလူကုန်ကူးရောင်းဝယ်မှုပြဿနာကို ဖြေရှင်းနိုင်ရန်အတွက် အမေရိကန်ပြည်ထောင်စုက အစိုးရ

မဟုတ်သောအဖွဲ့အစည်း (အန်ဲဂျီအို) များဆောင်ရွက်နေသည့် လူကုန်ကူးမှုတိုက်ဖျက်ရေး လုပ်ငန်းအစီအစဉ်များကို ရန်ပုံ

ငွေများ အတည်ပြုချမှတ်ပေးခဲ့ပါသည်။ ဤလုပ်ငန်းအစီအစဉ်များမှနေ၍ လူကုန်ကူးခံရဖွယ်၊ နစ်နာဖွယ်ရှိသော မြန်မာပြည်

သူများအတွင်း အသိအမြင်ပွင့်လင်းလာစေရေးလုပ်ငန်းများနှင့် ဒေသဆိုင်ရာ အစိုးရမဟုတ်သော (အဲန်ဂျီအို) အဖွဲ့အစည်း

များ၏ လူကုန်ကူးခံရမှုတားဆီးကာကွယ်ရေး လုပ်ငန်းများအတွက် ထောက်ပံ့မှုများ ပေးခဲ့ပါသည်။ ထို့အပြင် စစ်အစိုးရ

အနေဖြင့် ၎င်း၏လူကုန်ကူးမှုတိုက်ဖျက်ရေးဥပဒေကို ပိုမိုတိုးတက်စည်းကြပ်ရန်၊ အစိုးရမဟုတ်သော (အဲန်ဂျီအို) အဖွဲ့

အစည်းများ၊ အပြည်ပြည်ဆိုင်ရာ အလုပ်သမားအဖွဲ့ချုပ်ကဲ့သို့သော ကုလသမဂ္ဂအေဂျင်စီများနှင့် ပူးပေါင်း၍ အကျယ်အပြန့် 



လူ့အခွင့်အရေးနှင့် ဒီမိုကရေစီအတွက် ကူညီထောက်ပံ့မှု

အမေရိကန်ပြည်ထောင်စု၏ (၂၀၀၆) ခုနှစ်အတွက် မှတ်တမ်း

12

ကြီးမားစွာဖြစ်ပေါ်နေသော အဓမ္မလုပ်အားစေခိုင်းမှုပြဿနာ၊ အမျိုးသမီးများနှင့် မိန်းမပျိုများကို လိင်ပိုင်းဆိုင်ရာအရ 

ခေါင်းပုံဖြတ်ခံနေရမှုပြဿနာများကို ဖြေရှင်းရန်၊ အမေရိကန်ပြည်ထောင်စုက ဖိအားပေးဆောင်ရွက်လျက် ရှိပါသည်။

